
sancte ac feliciter conjungere amoresque indissolubilius concillare valeat
quam divinuin illud celitusque institutum matrimonii vinculum ideo majo-
res nostri superioribus annis hanc divinam societatem inierunt ut majore
necessitudine amorisque vinculo constricti forent.

Novit enim vestra illustrissima dominatio me ex regio sanguine
Portugalensium materna prosapia natam haud abs re in dies noctesque
remis ac velis amittor ut salubrem illam quondam conjunctionem necessi-
tudinisque nexum novo sacratissimi conubii vinculo restauremus sere-
nissimo enim regi Portugalie scriptis meis aperui ut illustrissimo
principi Guilhelmo filio meo charissimo primogênito filiam suam con-
nubio jungerent sue tamen serenissime majestatis imperio et voluntati
reliqui quam rem pro sua ineffabili prudentia pensitare poterit hujus-
modi enim, sacratissimo conubio intermisse utriusque necessitudines revi-
viscerent atque innovarentur.

Preterea illustrissimam domtnationem vestram rogo obsecroque ut
hec in laudabili proposito opera vestra non desit sed regiam majestatem
in eam quantum valeat inducat sententiam ut letus celebretur himeneus
quod orationibus mels erga Deum Omnipotentem pro saluberrima lon-
gevaque illustrissime dominationis vestre valitudine precanda polliceor.

Cum hiis valeat vestra illustrissima dominatio cui me et filium
meum Guilhelmum amicissime commendo.

Batum ex oppido monachii nona Decembris armo christianissimi
partus M.DXDC.

Cunegundes dux Bavarie manu propria.

No verso: Serenissime illustrissimeque domine Leonore Seniori regine
Portugalie consaguinee sue charissime.

(A. E.)

1703. X, 5-40 — Carta de condolências do duque da Baviera à rainha
D. Leonor. 1519, Novembro, 15. — Papel. Bom estado.

Serenissima illustrissimaque domina cum omni obsequiorum oblatione
.S. multa et pene infinita sunt malorum genera que nos miseros mortales
excruciant sed quantum animus corpori prestat tamen illius passiones
corporis incomoda antecedunt quod hoc anno cum maxima nostra jactura
imo totius orbis in morte serenissimi invictissimi romanorum imperatoris
domini maximi clare memorie avunculi vel potius parentis domini nostri
clementissimi sensimus quod non maximo imperii habenas moderante
desperandum multa animo conceperat plura peregisset contra immanissi-
mos sanctissime crucis hostes sed stat cuique sua dies.

Et quare novimus serenissimam vestram dominationem domino nostro
clementissimo non modica necessitudine junctam nec minorem propterea
concepisse dolorem non est tamen opus nostre serenissimam vestram

dominationem digne consolari cujus prudentia serenissima novit domini
voluntatem pre omnibus eligendam nec culpandam fore nec christiani
hominis est contristari de dormientibus cum non mortuum est sed ad
meliora et ad ea que oculus non vidit nec cor hominis intellexit translatum
avunculum et dominum nostrum credimus.

Caeterum serenissimae dominationis vestrae fratri domino nostro
scripsimus et quare non dubitamus dominum regem, usurum consilio
serenissimae dominationis vestrae totam rem voluntati divine et sere-
nitati vestre committimus. Deus Optimus vota serenitatis vestre secundet.

Datum in civitate nostra Monachio decimo septimo Kalendas Decem-
bris. Anno salutis M.D.XV 1111°

Wilhelmus utriusque Bavarie dux per manum propriam.

No verso: Serenissimae illustrissime que domine Leonore regine Por-
tugalliae etc.*.

(A. E.)

1704. X, 5-41 — Carta de Julião Medias a el-rei D. Manuel I, na qual
diz que lhe enviara um livro de música. Roma, 1515, Janeiro, 10. — Papel,
2 folhas. Bom estado.

Serenissime et gloriosissime rex et domine domine observantissime
humiliter commendo premissis.

Mitto libram musices nuper exaratum ad Majestatem Tuam> quo
cum a rebus maximis animum affectum relaxare poteris.

Est non per jucunda musices oblectatio et curarum levamentum ut
cum Boetio loquar. Quare et si donum hoc tenuissimum presertim ampli-
tudini tuae videri possit obsecro tamen hilari fronte suscipere haud
dedigneris pro tua humanitate que maxima predicatione servitutem meam
animumque deditissimum Majestati Tuae saltem dignoscere vel hoc uno
munusculo valebis siquid autem ex his regionibus exoptares mihi curam
id efficiendi mandes velim non secus quod fidissimi caeteri desiderio
tuo pro virili satisfacerem semper equidem mandatis Majestati Tuae
paratissimum invenies cui humiliter me commendo quod faelisissime
valeatis.

Rome ex palatio apostolico die x Januarii MDXV.

Excelsae Vestrae Majestatis.

Humillissimus servitor Julianus Medices.
Sanctae Romanae Ecclesiae Capelanus Generalis.

Verso: Serenissimo et gloriosissimo principi et domino domino Ema-
nuel Portugalli et Algarbii regi dominoque Capre.

(R. S. C.)

